
Құрастырушыдан 

 

 Экономика ғылымдарының докторы, профессор Байзақов Сәбит 

Байзақұлының 85 жасқа толуына арнап, Арқалық қаласындағы облыстық №2 

әмбебап ғылыми кітапханасының ақпараттық-библиографиялық қамтамасыз 

ету бөлімі  «Зерделі ғалым зиялы тұлға»  атты библиографиялық  көрсеткішті 

оқырман назарына ұсынып отыр. 

Бұл библиографиялық көрсеткішке Сәбит Байзақұлының өмірі мен 

шығармашылығы жайында мағлұматтар берілген. 

Библиографиялық көрсеткіш  студенттерге, кітапхана қызметкерлеріне, 

жазушының  еңбектерімен тереңірек танысқысы келетін әдебиет сүйер қауымға 

арналады. 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Өмірі мен еңбек жолы 

 

Қазақстан ғылымының ірі қайраткерлерінің бірі, республика Ғылым 

академиясының академигі, Қазақстан Республикасының еңбек сіңірген 

қайраткері, экономика ғылымдарының докторы, профессор. 1940 жылы 21 

наурызда Жангелдин ауданының Саға ауылында туған. Қазақ мемлекеттік ауыл 

шаруашылық институтына түсіп, бітіргеннен кейін осы оқу орнында ассистент, 

доцент, проф., кафедра меңгерушісі, орман  шаруашылығы факультетінің 

деканы болып істеді.  

1991-2008 жылдары аралығында Қазақстан Ауыл шаруашылығы ғылым 

академиясының хатшысы, Қазақстан Ғылым академиясының бас ғылыми 

хатшысы, Қазақ ұлттық агро университетінің проректоры, орман таксациясы 

және жерге орналастыру кафедрасының профессоры, Қазақстан Республикасы 

Ғылым академиясының ауыл шаруашылық ғылымдары бөлімшесінің 

академиялық хатшысы, Қазақ ұлттық агро университеті биоценология 

мәселелерін зерттеу орталығының директоры, орман шаруашылығы және 

орман-инженерлік кафедрасының меңгерушісі және Қазақстан Республикасы 

Ғылым академиясының ауыл шаруашылық ғылымдары бөлімшесінің 

директоры қызметтерінде болды. Белгілі ғалым Сәбит Байзақов республикада 

орман және орман шаруашылығының сандық және сапалық тұтастығын 

негіздеу, оның басты принцептерін белгілеу мәселелерін ғылыми тұрғыдан 

зерттеген бірегей ғалымдардың  бірі болып табылады. Ол 62 ғылыми еңбектің 

авторы, жекелеген ғылыми мақалалары халықаралық және отандық 

басылымдарда жарық көрді, соның ішінде үш монографиялық зерттеу баспадан 

кітап болып шықты. «Некоторые закономерные накопления древесной зелени в 

сосновых лесах Казахстана и перспективы ее промышленного использования» 

деген тақырыпта кандидаттық (1969), «пути совершенствования кадарство –

экономической оценки лесных ресурсов и ее использования в управлении 

процессами воспроизводства лесов» (1987) деген тақырыпта докторлық 

диссертация қорғаған. Сонымен қатар Қазақстан Республикасы Орман кодексі 

жобасын жасауға атсалысты. Республикалық «Орман» ғылыми-техникалық 

бағдарламасын әзірлеуге басшылық етті. Жақсының аты  жаңғырып, ғалымның 

хаты тәлім болуының мысалындай етіп ол 224 ғылыми еңбек, 6 монография, екі 

рет басылып шыққан 2 оқулық, 1 сөздік және 2 анықтамалық оқу құралын 

жазды. Оның «Орман қорын экономикалық бағалау» (1981 ж.), «Қазақстанның 

ормандары мен орман шаруашылығы : жағдайы, дамуы, бағалау әдістері» (1996 

ж.), «Қазақстан ормандары мен орман ормандары мен орман шаруашылығын 

тұрақты басқарудың келелі мәселелері» (2007 ж.), «Қазақстан орман 

шаруашылығының ғылыми-инновациялық басымдықтары» (2010 ж.) және 

«Ертіс өңіріндегі жал қарағайлы ормандарда ағаш өсірудің интенсивті 

технологиялары» (2014 ж.) деген кітаптары республикада орман шаруашылығы 

саласының ғылыми-практикалық негіздерін күшейте түсуге қосылған ойлы да 

қоңды зерттеулер. 

Сондай-ақ, оның басқа ғалымдармен бірлесе отырып шығарған 

«Қазақстанда екпе орман өсіру» (2007 ж.)деген екі томдығы республика 

бойынша жоғары оқу орындарына раналған алғашқы құнды оқулық болып 

есептеледі.  

Қазақстан Республикасы Ұлттық ғылым академиясының академигі  С.Б. 

Байзақовтың Кенжеғали Сағадиевтың 75 –жылдық мерейтойына орай арнап 

жазған кітабы шықты. 

С.Б.Байзақов бұл кітабында көрнекті ғалым және өнегелі ұстаз, белгілі қоғам 

және мемлекет қайраткері , экономика ғылымдарының докторы, профессор, 

Қазақстан Республикасы Парламент Мәжілісінің депутаты (екі шақырылымның 

2004-2012 жж.), Ұлттық ғылым академиясының академигі Кенжеғали Әбенұлы 

Сағадиевтің жетпіс бес жылдық мерейтойына арналған. 

Кітапқа ғалымның өмірі мен еңбек жолын және қоғамдық үлесін сипаттайтын 

мәліметтер енгізілген.ү кітаптың мазмұны Қазақстан Республикасы Ұлттық 

академиясының академигі К.Ә.Сағадиевтің 70 жылдық мерейтойына 

байланысты еңбек жолы мен шығармашылығы туралы дайындалған қысқа 

өмірбаяндық очерк, К.Ә.Сағадиевтің өсу жолдары мен қызметінің негізгі 

кезеңдері бөлімдерден тұрады.  

 

 

 

 

 

 

 

 

 

 

 

 

 

 

 

 

 

 

 

 

 

 

«Некоторые  закономерных  накопления древесной зелени в сосновых 

лесах  Казахстана и перспективы ее промышленного использования»  деген 

тақырыпты кандидаттық (1969), «Пути совершенствования кадарстово-

экономической оценки лесных ресурсов и ее использования в управлении 

процессами воспроизводства лесов» (1987) деген тақырыпта докторлық 

диссертация қорғаған. 

Адам жанын жадыратып жүретін мейір шуағы жүрекке жетіп, қонақтап 

қалатыны ғажап. Алдын көрген адамның адастырмас ақылманы кер Торғай 

топырағында, Қызбел қыратында, сырлы Сарықопа баурайында туғаны, 

қазақтың бетке ұстарлары жұтқан ауаны жұтып өскені де тегін емес. Жұлдызы 

жанғаны да содан, салтанаты тасып, сәулеленгені де осыдан деп қабылдайды. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Облыс орталығы Қостанай қаласына кірер тұстағы Тобыл өзені 

жағалауына орнатылған қайраткер Кенжеғали Сағадиевтің  мүсінін ашу құрметі 

академик Сәбит Байзақов пен замандас досы Кәкімжан Кәрбозовқа берілген еді. 

Сәбит Байзақовтың сол салтанатты рәсімде сөйлеген сөзі: 

 

                                 Қадірлі Қостанай елі, қала жұрты! 

Әуелеп ұшқан құстың қонатын, жүгірген жанның тоқтап мәңгіге 

дамылдайтын кезі болады. Сонда бәрінің баратыны – қара жер. Қай өлімнің де 

– алды тұйық, арты – қайғы мен қасірет. 

Жыл жарымға созылған мына апат жер жүзіне мылтықсыз майдан ашты. 

Кішігірім соғыс зардабын әкелді. Әлі қанша ойран салатынын ешкім білмейді. 

Қазір кей елдерде оның төртінші толқыны басталып жатыр. 

Қайдан тарағаны белгілі болғанымен, кінәлі жоқ. Біреулер адамға, басқалар 

табиғатқа сілтейді. Шындық осылардың ортасында болып қалуы әбден мүмкін. 

Адами ізденістер табиғи өзгерістерге әкелсе, оның қолдан шығып кетуі 

ықтимал нәрсе. Алпауыт елдер бірінен бірі көреді. Қытайға барған 

Дүниежүзілік денсаулық сақтау ұйымының сарапшылары шарасыздық 

танытты. Қалай болғанда да, бейбіт ел, жазықсыз жұрт кінәсіз, сұраусыз өлімге 

тап болуда. 

 

 

 

 

 

 

 

 

 

 

 

 

Қостанай қаласына кірер тұстағы Тобыл өзені жағалауына 

орнатылған қайраткер Кенжеғали Сағадиевтің  ескерткіші  

 

Біздің аяулы Кенжеғали Әбенұлы да осы аурудың салдарынан өмірден 

озды. Бәріміз күтпеген, ойға келмеген қайғыға батып, қасірет кештік. Мен үшін 

Кенжеғали ағаммен қоштасу жаныма түскен жара, емі жоқ дерт болды. 

Кенжеғали Әбенұлының ғылыми ізденістері өз уақытында әр деңгейде 

Мәскеудегі зерделі экономикалық ой орталықтарында сыннан өтті. Алдымен ол 

Плеханов институтының аспирантурасында оқыды. Кейін сол институтта 39 

жасында қорғаған докторлығын кеңес мүшелері бірауыздан үлгілі деңгейде 

қорғалған ғылыми жұмыс деп атапты.  

Академик Сағадиев біртуар, асқан эрудит интеллект иесі болатын.   

Республикамыздың саф алтындай кадрлар қорының шоқтығы биік тұлғасы еді. 

Маған Кенжекеңсіз қазақ білімі мен ғылымы ғана емес, қоғамдық ойы да 

ортайып қалғандай көрінеді. 

Кенжеғали Әбенұлы сыңар туған жүйрік, өзімен өзі жарысқан, даралық та өзіне 

жарасқан жан еді. Қандай топқа тайсалмай кіретін, қаймықпай қарсы жүретін, 

ордалы жиындарда ойлы сөз айта білетін, көпшіліктің көңілінен шығып, 

қошеметке бөленетін, тайталасқа түссе жеңілмейтін күрескер еді. 

Кенжеғали Әбенұлының қабілеті де, мүмкіндігі де мол еді. Оларды мезгілінде 

ел игілігіне сарқа пайдалана алдық деп те айта алмаймыз. Осы ойларымды 

қысқа түрде «Егемен Қазақстан» газетінде «Қош, Кенжеке» деген қазанамамда 

басқызып едім, мың болғыр Жанұзақ Аязбеков мырза «Қостанай таңында» да 

шығарды. Арамызда оны, басқа да Кенжекең туралы мақалаларымды оқыған 

кісілер бар болар. 

Бір үлкен үкімет жиналысында қазақ ғылымының пайғамбары іспеттес 

академик  Салық Зимановтың «Сагадиев как президент НАН РК в трудные 

годы кризиса сумел предотвратить распад научно-технической базы и 

основного ядра кадрового потенциала академии. Он – личность достойная 

кабинета любого правительства», – деген сөзі әлі есімде.  

Кенжеғали Әбенұлы Қостанай-Торғай өңірлері арқылы бүкіл қазақ даласына 

алғашқы ағарту ісінің дәнін сепкен Ыбырай Алтынсаринмен, кезінде қазақ 

ғылымының алғашқы басшысы, халықтың рухани көсемі болған Ахмет 

Байтұрсынұлымен арналас, жалғас ұрпақ екенін ешқашан ұмытқан емес.                        

Бұл сабақтастықты Кәкімбек Салықов мынадай өлең жолдарымен жеткізген еді: 

   Аруағы жебегендей Ыбырайдың, 

          Ұстаз боп, білім егіп, түбір жайдың, 

       Ақмола болды сонда құтты мекен, 

              Жарығы молдау түскен жұмыр айдың. 

        Көз салсам бүгінің мен кешегіңе, 

  Ұқсайсың ұлағатты көшеліге. 

             Бойыңда туа біткен бір ұшқын бар, 

           Ахметтей тартқан Алаш көсеміне. 

Ал өзіміздің Ғафаң, Ғафу Қайырбеков Кенжекең Академия президенті болып 

сайланғанда «Мақтанышта шек жоқ, қуанышта тек жоқ. Арада 60 жыл өткенде 

Ахаң туған ауылдан, сол кіндіктен сен шықтың. Бұл – мен үшін де, туған 

топырақ үшін де – ұлы мақтаныш. Құдайға мың шүкір, Аруаққа мың алғыс, 

осыны көзім тірі кезімде көргеніме», – деген екен. 

Ұлттық ғылым академиясында Қостанай облысынан жетеуіміз мүше едік. 

Олардың ішінде ел мақтаныштары, марқұм Манаш Қозыбаев, Өмірзақ 

Сұлтанғазин, Кенжеғали Сағадиев, Фазылхан Бәйімбетов, Сағындық 

Сатыбалдин, Ғабдығапар Сейтқасымовтар болатын.                                             

Өмекең мен Кенжекең екеуі де еліміздің нарыққа көшу кезеңінде Қазақстан 

ғылымының көшін бастап, академияға республика басшылары қырын 

қарағанына қарамай жанқиярлықпен еңбек етті. 

Сондай жағдайда жүрсе де, Кенжеғали Әбенұлы қысқа мерзім ішінде ғылым 

академиясын республиканың рухани-мәдени орталығына айналдырып жіберді. 

Оған Ұлттық ғылым академиясы Ұлықбектің 600 жылдығына, қырғыз эпосы 

«Манастың» 1000 жылдығына, Абайдың 150 жылдығына орай өткізілген 

шаралар мен Жазушылар одағымен бірге жүргізілген бірнеше конференциялар 

дәлел бола алады. 

Академик Сағадиев Қазақстанның соңғы ғасырлар тоғысындағы ғұлама 

ғалымы, кемеңгер қайраткері екеніне ешкім таласа алмайды. Ол аумалы-

төкпелі кезеңде халықтың  рухани өмірінің  ауыр жүгін арқалаған қазақтың 

Қаныш Имантайұлы Сәтбаев деңгейлес ұлы перзенті, тағылымы мол дара 

тұлға, сөйлесе шешен, бастаса көсем кісі еді. 

Кенжеғали Әбенұлы қызметте өзін де, өзгені де босаңсытпайтын, қатаң талап 

қоятын басшы болды. Кімнің қандай іске икемі барын тез танып, адамдарды өз 

қабілетіне байланысты орналастыратын. Жүздеген ,тіпті мыңдаған адамдарды 

ұйымдастыру оның үйреншікті ісі еді. Кенжекең екі тілде мүдірмей сөйлейтін. 

Біб айтқан сөзге қайта соқпайтын. Сөйлеген сайын тыңдаушыны өзіне тарта 

түсетін. Оның қатынасуымен өткен күнделікті отырыстар шағын 

конференцияларға, ал ғылыми семинарлар – үлкен форумдарға айналып кете 

баратын. 

Кенжеғали Әбенұлы 4 жоғарғы оқу орнында ректор болды. Ұлттық ғылым 

академиясын басқарды. Республика Парламентінің екі шақырылымының 

депутаттығына сайланды. Ол Қазақстанның білімі мен ғылымын, құқықтық 

нормалары мен қоғамдық ойын дамытуға өлшеусіз үлес қосты. 

Қоғам алдындағы еңбегі үшін Кенжеғали Әбенұлы КСРО және ҚР-ның 3 

орденімен, 4 медалімен марапатталды. «Қазақстанның еңбек сіңірген ғылым 

және техника қайраткері» құрметті атағын алды. 2 шет елдік  және 3 

республикалық акдемиялардың мүшесі болып сайланды. Кембридждің 

халықаралық өмірбаяндық орталығының «Жыл адамы» атағын алды.    

Академик Кенжеғали Сағадиевтің орасан зор ғылыми-өндірістік, мемлекеттік 

және қоғамдық қызметі өз көзі тірісінде 12 томдық кітаптарында қатталып 

үлгерген болатын.  

Бүгінгі шара Кенжеғали Әбенұлының үлгі-өнегесін өскелең ұрпаққа 

республикалық деңгейде таныстырып дәріптеуге, оны есте сақтауға 

бағытталған көп істердің алғашқысы болғалы тұр. Оған өзі туып-өскен өлкенің 

жетекшілері мен жерлестерінің қолдау көрсетуі іш жылытады. 

Осы жерде айта кетуім керек . Ағамыз туған өлкесінің игі жақсыларымен етене 

араласты. Біразының кәсіби өсуіне жол ашты. Ол жергілікті  мұқтаждықтары  

жақсы білді. Кезінде жол, мектеп, су мәселелерін шешуге қолынан келген 

жәрдемін аяған жоқ. Жастардың жоғары оқу орындарда оқуына қамқоршы 

болды. Жастардың жоғары оқу орындарында оқуына қамқоршы болды. Қадірлі 

жерлестер, арамызда Кенжеғали Әбенұлының жары Нағытай Әбітайқызы да 

бар. Балаларын немерелерін, туыстарын ертіп келіп отыр. Өзі де үлкен ғалым, 

экономика ғылымының кандидаты, доцент. Кенжекеңнің ғылым мен қызметке 

құлашты кең сермеуіне даңғыл жол ашқан кісі. 

Жақында ғана Нағытай Әбітайқызынан тағы бір жақсы сөз естідім. Академик 

Ерлан Сыдықов өзінің Құнанбай туралы кітабын «Кенжеке, сізді 

заманымыздың Құнанбайы деп есептеймін», – деген жазумен сыйлаған екен. 

Осы орынды ой мен зор бағаны жалғастыра отырып, Кенжеғали Әбенұлының 

ізі көмескіленбейтініне, Тобыл-Торғай өңірін асқақтата түсетін, алдымызда 

тұрған ескерткіште бейнеленгендей, талай жаңа толқындағы Толағай ұрпақтар 

жалғасын табатынына сенемін. 

 

                                Сәбит БАЙЗАҚОВ, экономика ғылымдарының докторы, 

                                                                     профессор, академик 

https://drive.google.com/file/d/1oC4VzM2WQ3MUi-Ir9hEOp8LLoVyk1fBv/view?usp=sharing
https://drive.google.com/file/d/1-wqa-XoRJwg6Ok3y9Ix8cfYNngZjmf1P/view?usp=sharing

EGEMEN QAZAQSTAN. – 2020. – 3 қыркүйек. – Б. 13.  

Qazaq. – 2020. – 1–8 қыркүйек. – Б. 9, 10. 

Біздің ұрпаққа бұйырған соқпақ 

Біздің үйіміз (Қостанай облысының Жангелдин (б. Торғай) ауданына 

қарайтын) Қоңыраулы өзенінің Сарықопаға құяр бойындағы «Айдын» деп 

аталатын дөңгелек көлдің жағасында болды. Ол терезенің деңгейіне дейін жер 

тереңдетіліп қазылып, одан жоғарғы қабырғалары саманнан қаланып, төбелері 

бөренелер мен сырғауылдардың үстінен қамыспен жабылған, олардың сыртына 

https://drive.google.com/file/d/1-wqa-XoRJwg6Ok3y9Ix8cfYNngZjmf1P/view?usp=sharing

саз бен қорда төгілген тапалтақ көң (жертөле) болатын. Оның астына құрғақ 

шөп төсеп, үстіне текемет не алаша жаятынбыз. Түнге қарай кесенің түбіне 

тоңмай салып, мақтаны ширатып собықтап, майға қанықтырып, бір ұшын 

көтеріңкіреп тұтатып майшам жағатынбыз. Тамағымызды сол майшамның 

жарығының қасында ішіп, сабағымызды да сол жерде орындайтынбыз…           

Қысқы тамағымыз кептірген құрт пен ірімшік, төп (каша), құрт-көже, қарынға 

салынған май мен шәй болатын. Ет пен сорпаны сирек, сағынып көретінбіз. 

Тарыдан жасалған таба нанның өзі тапшы болатын. Қай тамақты болса да, 

ортаға қойған табақтан қолмен алып немесе бір қасықпен кезектесіп жеп-

ішетінбіз.                                                                                                                            

Сәуір айының бірінші жартысында қыстақтағы ел қырға үдере көшетін. 

Егіншілер Қызбел қыратына, ал малшылар қора-қопсығы бар өзен сағасынан          

5-10 шақырымдай су баспайтын жерлерге кідіріп, күннің жылуын күтіп, кейін 

жазғы жайлауларға бет алатын. Соғыс кезі мен одан кейінгі жылдарда біздің 

ауыл үлкен күйзеліске тап болды. Ішерге тамақ, киерге киім тапшылығынан 

ауыл балалары қызылшамен ауырды. Ол кейін сүзекке жалғасып, көп 

балалардың өмірін қиып кетті. Біздің үйде Сайлау мен Рақыш екеуі бірдей 

ауырып, аман қалды. Ал, мен ауырған жоқпын. Балалықтан болар, шешем 

«екеуі жесін» деп, олардың жастықтарының астына тығып кететін печенье, 

кәмпит, бауырсақ, құрт секілді тамақтарды білдірмей алып жейтінмін. Олар 

қозғалуға шамалары келмей, мысық екен деп, «пырс-пырс» деп жата беретін. 

Үйімізде үшеуіміз де бала болсақ та, қазақи тәртіп сақталушы еді. Сайлау үлкен 

бала болғандықтан, шешемнен кейінгі шешуші сөз бен іс соныкі болатын. Одан 

кейінгі хақы кенжеміз әрі қыз бала болғандықтан, Рақышта болатын. Менің 

орным олардың бәрінен кейін еді. Ағам жасынан біздің отбасыға байланысты 

жауапкершілікті ерте сезініп, соған сай болуға тырысты.                                     

Ертерек есейіп, үйге пайдалы азамат болуға талпынды.                                                                          

Ағайынды үшеуіміз мектепке бір-бірімізден үш жыл кейін бардық: Сайлау 1946 

жылы, мен 1949 жылы, ал Рақыш 1952 жылы, әрі сатылап үш мектепте оқыдық. 

Ағам он жылдық мектепті бітіріп жатқанда, мен сонда сегізінші сыныпқа оқуға 

бардым. Қарындасым да мен оқуды бітіргенімде сонда сегізінші сыныпқа 

көшті. Сөйтіп, бір-бірімізді сирек көріп жүрдік. Сағынып кездесетінбіз. Бірақ, 

көңіліміз толқып, жүрегіміз қанша елжіреп тұрса да, кездескен сәтте қазіргідей 

қол алысып, құшақтасып, бір-бірімізбен сүйісіп жатпайтынбыз. Мұндай әдет ол 

кезде жоқ болатын. Көзімізбен көріп, қасында болу бізге жеткілікті болатын. 

Шешем де солай істейтін. Ең қатты сағынғанын басымызды сипап қана 

білдіретін. Ал, біз көйлегіне оралып, иісін сезгенімізге, қасына жатып, 

рахаттанып ұйықтағанымызға мәз болатынбыз. Тіпті, сол үшін жексенбі күнгі 

бір күндік демалысқа 15-20 шақырым жердегі сиыр фермасына жаяу барып, 

оның қасында жарты күн болып қайтқанымызға ештеңе жетпеуші еді.         

Жетімдіктің зардабын Сайлау менен көбірек көрді. Өйткені, ол әкемізден менен 

естиярлау кезінде қалды. Әрі сол кездегі ауырлықты менен ұзағырақ көрді. 

Содан болар, ол бала кезінде өте нәзік әрі аурушаң болды. Осыны ескеріп, 

Хайдар атам оны екінші сыныптың бірінші тоқсанынан кейінгі демалысқа үйге 

келгенінде бір бөтелке мөлдір сұйық (скипидар-ау деймін) нәрсені алып келіп, 

Сайлауды сандықтың шетіне отырғызып, әкелген дәрісін табаға құйып, оған 

ағамның екі аяғын салдырып, үстіне тон кигізіп, жағалай көрпемен орап 

тастады. Үйдің іші бұрын болмаған иіске толып кетті. Біраздан соң Сайлау 

терлеп, маужырай бастаған кезде төсекке жатқызып, үйде екі-үш күн ұстады. 

Содан соң уақыты келді ме екен, қайта интернатқа оқуына жіберді.                                 

Екі жетідей уақыттан кейін ағам демалыс күні үйге келгенінде табанының 

бір қабат терісі сыпырылып қалғанын көрдім.                                                                     

Бірақ, бұл емнің оған қандай пайдасы болғанын білмеймін.                                                                              

Ауыл адамдары ағама бала болса да, «Байзақтың көзі» деп, ерекше көңіл 

бөлетін. Үлкендер жиналған жерде қастарына алып, табақтас қылатын. Өздері 

секілді қатар отырып әңгіме тыңдасын дейтін болулары керек.                                     

Бірақ, Сайлау шыдамай бір тұрып, бір отырып жүрсе, оны «төзімсіз» деп, ара-

тұра едәуір сөз қылатынын да еститінбіз. 

Шешем әкемнің бар кезінде тек үй шаруасымен айналысқан екен, колхоз 

жұмысына араласпапты. Кейін күнкөріс үшін бір жыл қой фермасында істеп, 

одан соң сиыр фермасында көп жыл сауыншы болды.                                                         

Біз – ауыл балалары кішкентай кезімізден бастап қой қырқу, қозы айыру, 

қой көгендеу, бұзау байлау, оларды енесінің бауырына салып идіру сияқты 

жұмыстарға шешелерімізге көмектесетін едік. Арасында асық та ойнайтынбыз. 

Оны көбіне  Сайлау ұйымдастыратын. Күн ыстық, ауа райы салқын не 

жаңбырлы күндері ауыл балаларын ағам біздің үйге алып келетін. 

Шешем жұмыстан шаршап келіп, «Осы үйден басқа үй жоқ па? Неге басқа үйде 

ойнамайсыңдар?» деп кейісе де, барлық бала үнемі біздің үйден табылатын. 

Олардың ішінде көбіне Рақымжан мен Түйекеш (Әбілбек), Салық, Ғазиз,Өзбек 

(Әбдіғали) болатын.                                                                                                      

Сайлау кластастарының ортасында да еркін жүретін. Оны мұғалімдері «жақсы 

оқиды» деп мақтап, шешемді мектеп жиналыстарына шақырып, директордың 

қасына отырғызып қоятын. Ол бірінші сыныптан бастап интернатта жатып 

оқыды. Ал, өзім онда екінші сыныпта бардым. Біраздан соң оқу бойынша менің 

де атым Сайлаумен қатар аталғанда шешемнің мерейі едәуір өсіп қалушы еді. 

Сонда ата-аналар мен оқушылардың көзінше мектеп директоры Батырхан 

Шалғынбаев ағамыз «Жібек жеңеше, бүгінгі қиындығыңды екі балаңның бірі 

ауыл советті, бірі колхозды басқарған кезде есіңе де алмайтын боласың» деп, 

шешеміздің көңілін көтеріп қоятын. Ол кезде ауылдағы ең беделді кісілер 

мұғалімдер болатын. Олардың атағы мен абыройы ерекше еді. Еңбекақыны 

ақшамен алатын. Оқушылар оларды көрген кезден бас киімін шешіп 

сәлемдесетін еді. Кейін олардан кәдір кетті. Семьяларын асырау үшін ала 

қапшық арқалаған ұстазда қандай абырой болмақ. Осыны ағам ерте түсінді де, 

бір топ адаммен бірінші Президентіміздің қабылдауына барған жолы ол 

«мұғалімдердің әлеуметтік жағдайы төмендеп кетті, оқу сапасын жақсарту үшін 



17 
 

олардың статусын көтеру керек» дей бергенде, оны тыңдағысы келмей, сөзін 

бөліп, келесі кісіні сөйлеткен еді. Кеш те болса бұл мәселе бойынша қазір 

республика көлемінде соңғы шешімдер қабылданып жатқаны көңілге қонады. 

Өз басым әкемнің жоқтығын бала кезімде аса түсіне қойған жоқпын. Тек кейбір 

үлкен кісілерге сәлем берсем, жөн сұрап, «е, Байзақ марқұмның баласы екенсің 

ғой», – дегенде ғана көңілім құлазып қалып, аздан соң бәрін ұмытып кетуші 

едім. Дегенмен, «жоқшылық көрмедік» деп те айта алмаймын. Ашыққан кезіміз 

де аз болған жоқ. Бірақ, ол кезде жоқшылық көпке ортақ болатын. Ал, ағайын-

туыс, көрші-көлем қолында барын алыс-жақын, жетім-жесір демей 

дастарханына бәрін қойып, қолында бар дәмімен бөлісетін. Оның сыртында 

елде қалған егде кісілер мен соғыстан аман қайтқан жауынгерлер біздің 

әкелерімізбен сыйласып, аға-іні, құда-жекжат болып араласқан адамдар болды. 

Сондықтан олар бізге жасаған жақсылықтарын ақ-адал борышымыз деп 

түсінетін. Әрі ол кезде адам санасы, ойы мен пиғылы көп өзгеріске түсе 

қоймаған, табиғи таза қалпында еді. Олар адалдық, ар, ұят, обал, жәрдем, 

қолқабыс, сүйемелдеп жіберу секілді биік мағыналы ұғымдардың жетегінен әлі 

шығып үлгермеген болатын.                                                                                 

Майданда қайтыс болған әкеміз үшін шешемнің атына Үкімет тарапынан ай 

сайын берілетін 4 сом 50 тиын (шамасы солай-ау деймін, ұмытыппын) да біздің 

семьяға едәуір көмек еді. Оны қарындасым 18-ге толғанша алып тұрдық. 

Кішкентайымнан өзім пошта бастығы Арал деген кісіден қол қойып алып, 

шешеме апарып беретінмін. Кейде ол кісі Сталиннің әдемі қоңыр қатырмамен 

қапталған бір-бірінен айнымайтын томдарының біреуін қолыма ұстатып, оған 

жәрдемақының біраз тиынын ұстап қалатын. 

Сәбит БАЙЗАҚОВ, ҚР ҰҒА академигі 

 

 

 

 

Отбасымен түскен суреттер 

Туысқан ағасы Асқар Закариннің туғанына 110 жыл толуына арналған 

«ҰЛАҒАТТЫ ҰСТАЗ, ҚАЙРАТКЕР, ҒАЛЫМ» атты еске алу кешінде 

Ғылым жолы бұралаң 

 

Ғылымның саласында  жерлестеріміздің жетекші орында екенін айта 

кетейік. Ағайында Сайлау мен Сәбит Байзақовтардың әр қадамынан берік үміт 

сезіледі. Экономика министрлігі жанындағы Жоспарлау процесін 

автоматтандыру және басқару жүйесін жетілдіру институты атынан белгілі 

болып отырғанындай, бүгінгі күннің ең маңызды және ең сыңдарлы 

міндеттерін шешумен айналысады. Осы институттың басында Саға орта 

мектебінің алғашқы түлектерінің бірі Сайлаудың тұруы бәрімізді қуантады. 

Кейде қуаныш деген де жай сөз, сүйер ұлымыздың мойнындағы ауыр жүк 

бәрімізге сезіледі деген нақтырақ болар. Сайлаудың інісі Сәбит 1993 жылы 

жаңадан ұйымдастырылған Ауыл шаруашылығы  ғылымдары  академиясының 

іргетасын қалаушылардың бірі болып отыр. Ауыл экономикасын ұйымдастыру 

жайлы іргелі зерттеулерін тәжірибеде кеңінен қолданып жүр. Қазір Сәбит – 

Қазақстан Ұлттық академиясының бас академик –хатшысы. 

 

Жақан Қосабаев. «Атамекен ақиқаты» кітабынан 

 

 

 

 

 

 

 

 

 

 

 

 

Шынар шыбықтан шығады 

Мен Сәбит Байзақұлын көптен білемін. Өмірде қарапайым, ылғи өзіме 

үлгі тұтатын бұл кісі маған қашанда ыстық. Үлкен ғұламаның тереңдігі, бәйге 

бастар белеңдігі, жан-жағын жадыратып жүретін мейір шуағы жүрекке жетіп, 

қонақтап қалатыны ғажап. Сәбит Байзақов 1964 жылы Қазақтың мемлекеттік 

ауылшаруашылығы институтын тәмамдап, орман шаруашылығы мамандығын 

алып шықты. Бұл кез қалтада диплом, бойда – білім, ойда – шартарапқа 

шырқаған қиял тұрақ таба қоймаған алмағайып өлара шақ. Ол көп толғаныстан 

соң, өзі бітіріп шыққан институттың орман таксациясы (өлшемдері) және 

орманшылық қалыптастыру кафедрасында ассистенттік қызметке қалды. 

Сөйтіп, келешегінен көп үміттендірген ұстаздық ұлағатты ісіне кірісті. Білім 

мен тәжірибе біте қайнасқанда ғана жауапты істің жігі қанығатынын ұқты. Оқу 

әдістемелерін шыңдап, аудиторияда сөйлеу мәнерін игеріп, тәрбиелік 

жұмыстардың тәліміне терең бойлап, студенттердің сеніміне, ықыласына 

бөленді. Ұстаз шеберлігінің бір ұшы жүйелі ғылыми жұмыста жатқандығына 

ерте көз жеткізген ол оқыта жүріп үйренді, үйрете жүріп оқыды. Бұл қасиет 

оның кәсіби қағидасының өзегіне айналды. Сөйткен Сәбит өзінің ғылыми 

жетекшісі әрі кафедра меңгерушісі, көрнекті орманшы ғалым Тайжан 

Хамитұлы Тоқмұрзинмен бірлесе отырып, Кеңес Одағы бойынша 

алғашқылардың бірі болып, орманның жер бетінде өсіп-өнетін биологиялық 

массасының көбеюі мен қалыптасу заңдылықтарын зерттеп, оның мөлшерін 

анықтайтын тиімді әдістер ойлап тапты және осыған қажет нормативтік-анық-

тамалық кестелер жасап, тың шешімдерге қол жеткізді. Толассыз ізденістің 

нәтижесінде бастапқы бағыты бойынша жинаған материалдары негізінде ол 

1969 жылы «Қазақстанның қарағайлы ормандарында ағаштың қылқан 

жапырақты тармақтарының өнуі мен қорлануының кейбір заңдылықтары және 

оларды өнеркәсіптік пайдаланудың мүмкіндіктері» деген тақырыпта 

диссертация қорғап, ауыл шаруашылығы ғылымдарының кандидаты 

дәрежесіне, ал үш жылдан соң доцент атағына ие болды. Мысалы, ғалымды 

орман қорына жанашырлықтың аздығы, оны кейбір бизнес өкілдерінің құлқын 

қамымен заңсыз кесіп, отап, өртеп жоюға дейін баратыны қынжылтады. 

Осындай жағдайда оның көңіліне демеу болар – еліміздегі орман көлемін 

ұлғайта түсу жолында Қазақстан Республикасының Президенті 

Н.Ә.Назарбаевтың бастамасы мен тікелей қолдауының арқасында атқарылып 

жатқан «Жасыл даму» бағдарламасы. Оның тәуелсіздігіміздің жемісі екеніне, 

тұрақты түрде ұзақ мерзімге іске асырылса, Қазақстанның елді мекендерін, 

басқа да біраз жерлерін көгалды аймақтарға айналдыруға көп жәрдемі тиетініне 

кәміл сенеді.                                                    

 

 Егемен Қазақстан. 2015 ж. 20 наурыз 

Сайлау Байзақов және экономика бойынша Нобель сыйлығының лауреаты 

